
Villreinnemnda for Setesdalsområdet 

 
 
Suldal kommune har sekretariat for Villreinnemnda for Setesdalsområdet. 
 
Postadr.: Sandsvegen 122, 4230 Sand.  
Tlf: 52 79 24 35 /404 18 967 
E-post: jarle.lunde@suldal.kommune.no 
Nettside: www.villrein.no/setesdal-nemnd/  
 www.suldal.kommune.no  
 

Møtebok 
Organ: Arbeidsutvalet i Villreinnemnda for Setesdalsområdet 
Møtestad:  E-postmøte 
Dato og tid: 27.-30.06.2023 
Tidsbruk: 1 time 
Førebuingstid: - 

 
 
Sakspapir blei sendt ut 27.06.2023. Det blei gitt svarfrist til 30.06.2023 kl. 12.00, der kopi 
blei sendt til alle i møte. Alle svar var gitt innan fristen.   
 

Til stades 
Arbeidsutvalet  Møtt 
Knut Hagen - leiar leiar X 
Lill Synnøve Laugaland nestleiar X 
Torbjørn Fjermestad medlem X 
Bertin Bjåen medlem X 
Anette Surtevju medlem X 
   
Varamedlemmer   
Iren Klungtveit Slagstad 1.vara  
Janne Nøkland Haddeland 2.vara  
Geir Håland Moe 3.vara  
Andre   
Jarle Lunde Sekretær X 

 
Møteboka er elektronisk godkjend av deltakarane i møte 

 

Sakliste 
21/2023  Uttale til forslag til planprogram for kommuneplanens arealdel 2023-2034, 

Åseral kommune 
 
 
 
Sand 29.06.2023 
Jarle Lunde 

Villreinnemnda for Setesdalsområdet 

Sak 21/23 

Uttale til forslag til planprogram for kommuneplanens 
arealdel 2023-2034, Åseral kommune 
 

Møtedato Sakshandsamar: 
Villreinnemnda for Setesdalsområdet, 
arbeidsutvalet 

27.-30.06.23 (e-
postmøte) 

Jarle Lunde 

 
 

Vedlegg 
Uttale til forslag til planprogram 

 
Bakgrunnsdokument 

• Rullering av kommuneplanens arealdel - varsel om oppstart av planarbeid og offentleg 
ettersyn av forslag til planprogram 

• Forslag til planprogram 
 

Saka 
Åseral kommune har starta arbeidet med revisjon av kommuneplanens arealdel. I den 
samanheng er det sendt ut varsel om oppstart av planarbeidet og høyring av forslag til 
planprogram i samsvar med plan- og bygningsloven §§ 11-12 og 11-13. 
 
Planprogrammet gjeld revisjon av arealdelen av kommuneplanen for Åseral kommune 2023-
2034. Planprogrammet vil omtale planarbeidet sitt formål, organisering, medverknad, 
framdriftsplan, føringar og behov for utgreiingar. Kort forklart er planprogrammet ein "plan 
for planen". 
 

Vurdering 
For å ivareta villreinen og villreinområda i Setesdal Vesthei Ryfylke generelt er det viktig at 
ein alt frå starten av planprosessen tek inn omsyn til villreinstamma i Setesdal-Ryfylke. 
Det er utarbeid eit forslag til uttale, sjå vedlegg.  
 

Framlegg til vedtak 
Arbeidsutvalet godkjenner høyringsuttalen slik den går fram i vedlegg til saka.  
 

Behandling i nemnda, arbeidsutvalet 
Ingen merknad. Samrøystes etter framlegg.  

Vedtak 
Arbeidsutvalet godkjenner høyringsuttalen slik den går fram i vedlegg til saka.  

https://www.aseral.kommune.no/rullering-av-kommuneplanens-arealdel-varsel-om-oppstart-av-planarbeid-og-offentleg-ettersyn-av-forslag-til-planprogram.6579230-503626.html
https://www.aseral.kommune.no/rullering-av-kommuneplanens-arealdel-varsel-om-oppstart-av-planarbeid-og-offentleg-ettersyn-av-forslag-til-planprogram.6579230-503626.html
https://www.aseral.kommune.no/getfile.php/5151878.2675.kpnzmniusjusui/Forslag+til+planprogram.pdf

INNSPEL TIL FORSLAG TIL PLANPROGRAM FOR KOMMUNEPLANENS 

AREALDEL 2023-2034, ÅSERAL KOMMUNE  
 
Me viser varsel om oppstart av planarbeid og høyring av forslag til planprogram. 
Villreinnemnda har fått utsett frist til 30.06.2023.  
 
Villreinnemnda uttalar seg i forhold til villreininteresser. Store areal i Åseral kommune 
ligg i Setesdal Ryfylke villreinområde. 
 
 
Saksopplysningar 
Åseral kommune skriv i oppstartsmeldinga at «Hensikta med revisjonen av 
arealdelen, er å ha eit oppdatert styringsdokument for kommunen sitt areal. I all 
hovudsak fungerer dagens arealplan som eit godt styringsverktøy. Det er likevel 
aktuelt å ta ein revisjon av planen, sidan han er blitt såpass gamal. Det er mellom 
anna behov for ein arealdel som i større grad følgjer opp mål og strategiar i 
samfunnsdelen. I tillegg får ein med revisjonen endra på uheldige formuleringar og 
arealføremål som ikkje fungerer så godt.» 
 
Forslag til planprogram omtalar planarbeidet sitt formål, organisering, medverknad, 
framdriftsplan, føringar og behov for utgreiingar. 
 
 
Villreinnemnda sin vurdering 
 

1. Heiplanen må innarbeidast 

  Side 2  

Det går fram av forslaget til planprogram at Heiplanen vil gi føringar for arbeidet med 
kommuneplanen.  
 
Heiplanen fastsette ei klar grense for Nasjonalt villreinområde (NVO) og tek omsyn til 
villreinens arealbruk til ulike årstider. Oppdraget med å lage Heiplanen var gitt av 
Miljødepartementet for ha ei heilskapleg forvaltning av fjellområde som er særskild 
viktige for villreinen si framtid. Planen fastsette retningsliner og føringar for ein å 
kunne gi ei mest mogleg lik forvaltningspraksis over heile villreinområde.  
 
For å ivareta villreinen og villreinområda i Setesdal Vesthei Ryfylke generelt, og i 
Åseral kommune spesielt, meiner villreinnemnda at mål, retningslinjer og prinsipp i 
Heiplanen må innarbeidast i kommuneplanen. 
 
Dersom det i gjeldande plan er hyttetomter og byggeområde som ikkje er realiserte 
og som kan vere i konflikt med villreininteressene, vil me rå til at desse blir teke ut av 
ny plan. 
 
 

2. Ferdsla må styrast 
Det går fram av arealstrategien at kommunen skal lage ein besøksstrategi for å 
kanalisere ferdsel og ivareta mellom anna sårbare artar. Styring av ferdsle er eit 
viktig tiltak for villreinen, dette er derfor noko villreinnemnda støttar opp om.  
 
 

3. Kvalitetsnorm for villrein må leggast til grunn 
Setesdal Ryfylke villreinområde blei i 2022 vurdert etter «Kvalitetsnorm for villrein». 
Etter ei heilskapleg vurdering blei villreinområde klassifisert til dårleg kvalitet og 
dermed ikkje godkjend. Årsaka til at område ikkje tilfredsstillar måla i kvalitetsnorma 
er samansett, men sentralt er at vegar og vasskraftutbygging i kombinasjon med 
ferdsel i utsette områder, har stor negativ effekt på villreinens vandringsmoglegheiter. 
Med bakgrunn i dette er det starta opp eit arbeid med ein tiltaksplan for å betre 
situasjonen. Samstundes har regjeringa vedtatt å lage ei stortingsmelding om 
villreinen der ein vil vurdere kva for grep som må tas for å berge villreinen.  
 
Det nye kunnskapsgrunnlaget om villreinen og påverknad frå menneskeleg aktivitet 
og ferdsel, må leggast til grunn i det vidare arbeidet med kommuneplanen. 
Kommunen må leggje stor vekt på klassifiseringa av villreinområdet og arbeide aktivt 
for å nå målet om god kvalitet og sikre villreinens leveområde.  
 
 
 
Uttale er behandla og vedteke av arbeidsutvalet i villreinnemnda.  
 
 
 
Knut Hagen  
leiar 

Lill Laugaland  
nestleiar 

Dette dokumentet er elektronisk godkjent og treng ingen signatur 

